
ACTA OFFICIORUM

SECRETARIA STATUS

Ut generales normae, quae statutae sunt per Litteras a Ssmo
D. N. Paulo Pp. VI, die xv mensis septembris anno  momixv
motu proprio datas, quibus Synodus Episcoporum p7*0 universa
Ecclesa condtituitur, rite exsecutioni mandentur, Augustus
Pontifex praesentem Ordinem Synodi Episcoporum celebran-
dae, qui ea omnia moderatur quae in supradictis Apostolicis
Litteris continentur, approbare dignatus est, eumgue religiose
servari  mandavit.

Datum Romae, die viii mensis decembris, in festo Imma-
culatae B. Mariae Virg. Conceptionis, anno momixvi.

H. I. Card. CICOGNANI
a publicis Ecclesae negotiis

ORDO SYNODI
EPISCOPORUM CELEBRANDAE

PARS PRIMA

DE SUPREMA POTESTATE DEQUE PERSONIS
IN SYNODO EPISCOPORUM PARTEM HABENTIBUS

CAPUT |
De Summo Pontifice

Art. 1
(De Summi  Pontificis potestate)

Summi Pontificis unice est :
I* Convocare Synodum Episcoporum, quotiescumaque id ipsi oppor-
tunum visum erit, loco etiam designato ubi coetus habendi erunt;
2° Ratam habere Membrorum seu Sodalium electionem;
3° Statuere argumenta quaestionum pertractandarum;

4° Decernere nt materia rerum pertractandarum iis mittatur, qui
harum quaestionum tractationi interesse debeant ;

5° Statuere ordinem rerum agendarum;

6° Praeesse Synodo per se vel per alios;

7° Deliberare circa vota expressa.

CAPUT I
De Praeside Delegato

Art. 2
(De Praesidis Delegati  nominatione)

§ 1. Praeses Delegatus nomine et auctoritate Summi Pontificis
coetui Synodi Episcoporum praeest.

8 2. Praeses Delegatus a Summo Pontifice nominatur, eiusque munus
cessat post absolutum coetum, pro quo nominatus est.

8§ 3. Si Summus Pontifex plures deputaverit, qui coetui praesint,
hi officio fungentur sibi inter se succedentes, ordine ab ipso Summo
Pontifice statuto.

Art. 3
(De Praesidis Delegati muneribus)

Praesidis Delegati est :

I° Moderari Synodi labores, iuxta facultates sibi in litteris dele-
gationis tributas, secundum ordinem>rerum agendarum statutum, nec-
non servatis normis procedendi in hoc Ordine praescriptis.

2° Quibusdam Sodalibus, cum opportunitas id suadeat, peculiaria
munera tribuere, ut coetus aptiore ratione suis vacet laboribus.

3° Acta coetus subsignare. Quod si Praesides Delegati plures
sint, omnes acta conclusiva coetus subsignant.

CAPUT Il
De Synodi coetibus

Art. 4
(De singulis Synodi  coetibus)

Synodus Episcoporum congregatur:
I In coetum generalem, si res tractandae, suapte natura ac
momento, doctrinam, prudentiam atque vota totius Catholici orbis
Episcopatus exquirenda suadeant ;

2° In coetum extraordinarium, si res, ad bonum quidem Ecclesiae
universae spectantes, expeditam definitionem requirant;

3° In coetum specialem, si maioris momenti negotia respiciant
Ecclesiae bonum, quod ad unam vel plures regiones praesertim pertineat.

CAPUT IV
De Membris seu Sodalibus

Art. 5
(De Synodi  participibus)

8 1. Coetui generali Synodi intersunt :

I° a) Patriarchae, Archiepiscopi Maiores et Metropolitae extra
Patriarchatus Ecclesiarum Catholicarum ritus Orientalis;

b) Episcopi electi a singulis Conferentiis Episcopalibus Nationa-
libus, iuxta art. 6, 8 1, 3°;

c) Episcopi electi a Conferentiis Episcopalibus plurium Natio-
num, constitutis scilicet pro iis Nationibus, quae propriam Conferen-
tiam non habent, ad normam art. 6, § 1, 4°;

d) Decem viri religiosi qui partes agunt Institutorum Religio-
sorum Clericalium, electi ab Unione Romana Superiorum Generalium;
2° Patres Cardinales Dicasteriis Curiae Romanae praepositi.

§ 2. Coetui extraordinario intersunt :

I° a) Patriarchae, Archiepiscopi Maiores et Metropolitae extra Pa-
triarchatus Ecclesiarum Catholicarum ritus Orientalis;

b) Praesides Conferentiarum Episcopalium Nationalium;

c) Praesides Conferentiarum Episcopalium plurium Nationum,
pro iis Nationibus constitutarum, quae propriam Conferentiam Episco-
palem non habent;

d) Tres viri religiosi qui partes agunt Institutorum Religiosorum
Clericalium, electi ab Unione Romana Superiorum Generalium;

2° Patres Cardinales Dicasteriis Curiae Romanae praepositi.

§ 3. I° Coetui speciali intersunt Patriarchae, Archiepiscopi Maiores,
Metropolitae extra Patriarchatus Ecclesiarum Orientalium Catholi-
carum ritus Orientalis, necnon illi qui partes agunt sive Conferentiarum
Episcopalium unius vel plurium Nationum, sive Institutorum Religio-
sorum, ut in hoc articulo 8 1, in art. 6, § 1, 4° et quoad numerum Reli-
giosorum, in art. 6, § 2, 4°, statutum est : qui tamen omnes ad regiones
pertineant, pro quibus Synodus Episcoporum convocata est.

2° Coetui speciali intersunt etiam Patres Cardinales Dicasteriis

Curiae Romanae praepositi, quae cum materiis tractandis rationem
habent.

§ 4. Singulis coetibus intersunt quoque Sodales, electi a Summo
Pontifice, ad normam n. X Litt. Apost. Apostolica sollicitudo, d. 15

Sept. 1965.
Art. 6
(De Sodalibus €ligendis)

§ 1. 1° Episcopi a Conferentiis Episcoporum unius vel plurium Natio-
num deputati ii habendi sunt, qui electi fuerint per secreta suffragia a
sua quisque Conferentia in plenaria sessione coadunata.

2° Hae electiones fiunt ad normam C. |I. C. can. 101 § 1, I°. S
plures eligendi sint, pro singulis electionibus proprium habeatur scru-
tinium ita ut alter non eligatur nisi postquam prior electus fuerit.

3° Episcopi qui partes agunt singularum Conferentiarum Episco-
palium, ita eliguntur :

a) unus pro unaquaque Conferentia Episcopali Nationali, quae
constet non plus quam 25 membris;

b) duo pro unaquaque Conferentia Episcopali ,Nationali, quae
constet non plus quam 50 membris;

c) tres pro unaguaque Conferentia Episcopali Nationali, quae
constet non plus quam 100 memobris;

d) quattuor pro unaquaque Conferentia Episcopali Nationali,
quae constet plus quam 100 membiris.

4° Conferentiae Episcopales plurium Nationum eligunt eos, qui
ipsarum partes agunt, secundum easdem normas.

5° In eligendis Episcopis summopere ratio habenda est non solum
ipsorum scientiae et prudentiae generatim, sed etiam cognitionis, ad
theoriam et praxim quod attinet, materiae de qua Synodus pertractabit.

6° Electorum nomine Praesides Conferentiarum Episcopalium com-
municabunt Secretario Generali per Summi Pontificis Legatum suae
Nationis, idque saltem duobus mensibus ante inchoandum coetum.

§ 2. I’ Electio virorum religiosorum, de quibus in art. 5 huius Ordi-
nis, fit, congrua congruis referendo, ad normam 8 1, 2° huius articuli.

2° In eligendis viris religiosis ratio habeatur non solum ipsorum
scientiae et prudentiae generatim, sed etiam cognitionis, ad theoriam et
praxim quod attinet, materiae de qua Synodus pertractabit.

3° Electorum nomina Praeses Unionis Romanae Superiorum Gene-
ralium communicabit Secretario Generali saltem duobus mensibus ante
inchoandum Synodi coetum.

4" Religiosi Sodales, nec plures quidem quam duo, ad partes
agendas Institutorum Religiosorum in coetu synodali speciali ab Unione
Romana Superiorum Generalium eligentur inter viros peritos, qui sive
materiam rerum agendarum sive Regiones, etsi e loco non sint, cogno-
scunt, pro quibus coetus convocatus est.

§ 3. Episcoporum et Religiosorum, qui electi sint, nomina publici
iuris ne fiant, donec ipsorum electionem Summus Pontifex ratam
habuerit.

Art. 7

(De instrumento deputationis  exhibendo)

Ineunte quolibet Synodi coetu Sodales electi exhibebunt Summo Pon-
tifici, per Secretarium Generalem, authenticum suae deputationis in-
strumentum a Praeside necnon a Secretario uniuscuiusque Conferen-
tiae, vel, si de Religiosis agatur, a Praeside et a Secretario Unionis
Romanae Superiorum Generalium subsignatum.

CAPUT V
De Commissionibus studiorum

Art. 8
(De Commissionibus studiorum constituendis)

Si res gquae in Synodo agitur ulteriore enucleatione indigeat, Prae-
sidis Delegati est, de consensu Summi Pontificis, peculiares inter
Sodales Commissiones studiorum constituere.

CAPUT VI
De Commissione querelarum

Art. 9
(De Commissionis querelarum congtitutione et munere)

Initio uniuscuiusque coetus constituitur a Summo Pontifice Com-
missio trium Sodalium cuius est porrectas querelas rite examinare et
ad Summum Pontificem deferre.

CAPUT VII
De Secretario Perpetuo seu Generali

Art. 10
(De Secretarii Generalis nominatione)

Secretarius Perpetuus seu Generalis a Summo Pontifice nominatur,
ad Eiusque nutum munus suum exercet.

Art. 11
(De Secretarii  Generalis muneribus)

§ 1- Secretarii Generalis est iussa seu mandata Summi Pontificis
exsequi Eique communicare omnia quae ad Synodum Episcoporum
spectant.

§ 2. Secretarius Generalis coetus Synodi participat, Secretariam
generalem moderatur eiusque acta subsignat.

§ 3. Ad Secretarium Generalem gquoque pertinet :

I° Mittere, de mandato Summi Pontificis, epistulas convocationis
et ordinem rerum agendarum uniuscuiusque coetus Synodi Episcopo-
rum, necnon documenta, instructiones et notitias eundem coetum spe-
ctantia.

2° Communicare omnibus, quorum interest, nomina Membrorum
seu Sodalium libere a Summo Pontifice designatorum, ad normam N. X
Litt. Apost. Apostolica sollicitudo, d. 15 sept. 1965; communicare item
nominationem Secretarii Specialis uniuscuiusque coetus, a Summo
Pontifice factam ;

3° Ordinem uniuscuiusque coetus praeparare, Summo Pontifici
subiciendo res in eo agendas et elenchum Membrorum, quae ratihabi-
tione indigent;

4° Transmittere processum verbalem uniuscuiusque coetus Patri-
bus Cardinalibus Dicasteriis Curiae Romanae praepositis, Patriarchis,
Archiepiscopis Maioribus et Metropolitis extra Patriarchatus Eccle-
siarum Catholicarum ritus Orientalis, Praesidibus Conferentiarum Epi-
scopalium, necnhon Praesidi Unionis Romanae Superiorum Generalium ;

5° Exsequi ea quae Synodus Episcoporum ipsi mandaverit;

6° Colligere, in ordinem disponere et asservare acta et documenta.

Art. 12
(De Secretarii  Generalis adiutoribus)

§ 1. Adiutores Secretarii Generalis nominantur, approbante Sum
mo Pontifice, a Secretario Generali ab eoque dependent.

§ 2. lidem Adiutores eliguntur inter ecclesiasticos viros idoneos et
aptos, scientia et prudentia praeditos.

8 3. Si res postulet, periti in rebus technicis & Secretario Generali,
approbante Summo Pontifice, eligi possunt.



Secretaria Satus 97

CAPUT VIII
De Secretario Speciali

Art. 13
(De Secretarii  Specialis  nominatione)

§ 1. Secretarius Specialis nominatur a Summo Pontifice pro unoquo-
gue coetu, in quo res tractatur, cuius ipse sit peritus.

§ 2. Si argumenta in coetu tractanda diversa sunt, pro unoquoque
argumento Secretarius Specialis nominatur.

§ 3. Coetu absoluto, Secretarii Specialis munus cessat.

Art. 14
(De Secretarii Specialis  muneribus)

Secretarius Specialis praesto est Praesidi Delegato, ipsi coetui et
Secretario Generali pro apparandis documentis et relationibus; pro
explanationibus et notitiis, iis praebendis, qui illas forte petant ; denique
pro actis conficiendis.

PARS SECUNDA
NORMAE GENERALES

CAPUT |
De Synodo Episcoporum convocanda

Art. 15
(De ratione Synodi convocandae)

8§ 1. Synodus Episcoporum a Summo Pontifice opportuno tempore
opportunisque modis convocatur.

8 2. Praesidis est proximae congregationis diem et horam necnon
materiam tractandam, iuxta praestitutum ordinem, indicare.

§ 3. Intimatio singulorum tunc tantum locum habet, cum id Praeses
necessarium iudicaverit.

CAPUT I
De vestibus adhibendis

Art. 16
(De vestibus in coetu adhibendis)

In coetus congregationibus Sodales, ad quos pertinet, habitum pia-
num induunt sine lacerna; ceteri proprium publicum.

7-A. A S

CAPUT 111
De praecedentia

Art. 17
(De praecedentiae ordine)

8 1. Servetur, pro praecedentia, praescriptum C. I. C. can. 106, 3°, et
C. I. O., De personis, can. 37, 3°.

8§ 2. Si qui Sodalis forte extra ordinem sedeat, sententiam proferat
vel alios actus faciat, nullum ius, acquirit, ac nemini praeiudicium
affert.

CAPUT 1V
De secreto servando

Art. 18
(De obligatione secreti servandi)

Omnes qui in Synodo partem habent vinciuntur secreto quod attinet
sive ad actus praeparatorios sive ad labores ipsius coetus, praesertim
quod spectat ad singulorum sententias et suffragia et coetus decisiones
et conclusiones.

CAPUT V
De lingua in Synodo adhibenda

Art. 19
(De lingua in coetibus et actis adhibenda)

In congregationibus Synodi et in actis conficiendis lingua latina
adhibetur.

CAPUT VI
De colligendis ac distribuendis actis et documentis

Art. 20
(De ratione colligendi ac distribuendi acta et documenta)

8§ 1. Omnia acta et documenta colliguntur et distribuuntur per Se-
cretarium Generalem.

§ 2. Argumentorum index, de quibus in coetu Synodi agendum est,
transmittitur sex mensibus, si fieri potest, antequam coetus initium
capiat, ita ut tempus detur ad convocandas Conferentias Episcopales,
exquirendae sententiae causa.

CAPUT VII
De sententia exquirenda a Conferentiis Episcopalibus

Art. 21
(De ratione sententiae exquirendae)

8 1. Res, quas pertractandas Summus Pontifex in Synodi convoca-
tione statuerit, ab unaquaque Episcoporum Conferentia vel coetu Epi-
scoporum ritus Orientalis, studiose antea perspiciantur oportet.

§ 2. De earundem rerum definitione unusquisque Episcopatus suam
communem sententiam exprimit aptiore, quae ipsi videbitur, ratione.

§ 3. Huiusmodi sententia a singulis Sodalibus pro Synodo deputatis
in Synodi coetu exprimitur.

CAPUT VIII
De suffragiis

Art. 22
(De suffragiis ferendis)

Postquam Sodales sententiam, de qua in art. 21 § 3, expresserint, Si
Summus Pontifex id constituerit, ad ferenda suffragia proceditur.

Art. 23
(De formula et modo ferendi suffragia)

8 1. Suffragia in Synodo feruntur formula : placet, non placet, placet
iuxta modum, si agitur de schemate approbando, sive integro sive per
partes diviso ; feruntur vero formula : placet, non placet, in emendationi-
bus seu modis approbandis et in aliis suffragationibus.

§ 2. Qui suffragium dederit formula: placet iuxta modum, tenetur
modum clare et concinne scripto tradere.

§ 3. Suffragia exprimuntur aptis schedulis, nisi Praeses alium modum
praeceperit, v. gr. surgendo vel sedendo, manum elevando vel minus.

Art. 24
(De suffragiorum maioritate)

8 1. Ad maioritatem suffragiorum constituendam, si agitur de re
approbanda, requiruntur duae tertiae partes suffragiorum Sodalium,
qui suffragia ferunt ; si vero de reicienda, eorundem Sodalium maioritas
absol uta.

8 2. Praescriptum 8§ 1 servetur sive consilium praestandum est
Summo Pontifici, sive, obtenta eiusdem Summi Pontificis licentia, est

de re decernendum.
8 3. Quotiens de ratione procedendi quaestio movetur, ea per maio-

ritatem absolutam Sodalium, qui suffragium ferunt, solvitur.

CAPUT IX
De sodalium absentia

Art. 25
(De obligatione significandi absentiam)

Qui coetus congregationi interesse nequit, is Praesidi, per Secreta-
rium Generalem, absentiae rationem significare debet.

CAPUT X
De dispensatione ab obligatione residentiae

Art. 26
(De beneficiorum fructuum  perceptione)

Omnes, qui Synodo interesse tenentur vel eidem operam quovis titulo
legitime impendunt, coetu perdurante et donec eidem adsunt vel inser-
viunt, ab obligatione residentiae eximuntur et quoslibet suorum bene-
ficiorum reditus ac distributiones quotidianas percipere valent, iis tan
tum exceptis, quae inter praesentes fieri dicuntur.

PARS TERTIA
DE RATIONE PROCEDENDI

CAPUT |
De ritibus sacris

Art. 27
(De coetu inaugurando et absolvendo)

§ 1. Coetus Synodi inauguratur celebratione Sacri et cantu solemni

hymni Veni Creator Spiritus.
8 2. ldem coetus absolvitur celebratione Sacri et solemni cantu

hymni Te Deum.

CAPUT I
De Relatione conficienda

Art. 28
(De Relatione paranda)

§ 1. Relatio, qua quaestio in Synodo agenda exponitur, collustratur
et enucleatur, ab illo Episcopo paratur, cui Summus Pontifex, cum coe-
tus quilibet convocatur, hoc munus contulerit.

8 2. Relatori praesto esse debet Secretarius Specialis.

Art. 29
(De Relatione transmittenda)

Textus Relationis, in Synodo dein legenda, saltem triginta diebus
ante inchoandum coetum, perveniat ad Secretarium Generalem, qui
curat exemplaria pro Sodalibus paranda.

CAPUT 11

De officii possessione a Praeside Delegato capienda

Art. 30
(De ratione possessionis capiendae a Praeside Delegato)
Ineunte Synodo in coetum congregata, si casus ferat, Secretarius
Generalis perlegit pontificium documentum quo deputatur Praeses Dele-
gatus; iste dein statim officium capit suum.

CAPUT IV
De ratione procedendi in coetibus Synodi

i Art. 31
(De argumenti propositione et illustratione)

Praeses argumentum disceptandum nuntiat et Relatorem vocat,
qui Relationem iam apparatam legit, adiutorio usus, Si necesse sit,

Secretarii Specialis.
Art. 32

(De argumenti discussione)

8 1. Praeses, iuxta indicem a Secretario Generali confectum, ex ordi-
ne ad loguendum vocat Sodales, qui pridie nomina sua ad hunc finem
significaverint.

§ 2. Oratores suas animadversiones pandunt, quas dein Secretario
Generali scripto tradunt.

Art. 33
(De responsionibus)

8 1. Si qui Sodalis, auditis Sodalium animadversionibus, respondere
seu aliquid obicere intendit, banc facultatem a Praeside petere potest.

§ 2. Praesidis est facultatem respondendi concedere, et diem statue-
re, qua responsio fiat.

§ 3. Die statuta, Praeses, iuxta indicem a Secretario Generali con-
fectum, vocat Patres, qui respondere petierunt.

8 4. Oratores, nisi tempus ad respondendum Praeses definierit, bre-
ViSSImo sermone suas responsiones contineant.

8 5. Possunt Oratores nomine plurium Sodalium respondere; quod
si faciunt, eos indicare debent, quorum nomine loquuntur.

8§ 6. Responsiones scripto Secretario Generali dein tradendae sunt.

Art. 34
(De Commissionibus  studiorum)

8 1. Si ex habita disceptatione constet argumentum ulteriore enu-
cleatione indigere, potest Praeses Delegatus, de consensu Summi Pon-
tificis et modis ab eodem Summo Pontifice statutis (cfr. art. 8), pecu-
liarem Commissionem constituere, quae in hoc opus incumbat.

§ 2. Interea ad subsequentis argumenti examen proceditur.

§ 3. I Cum Commissio studiorum suas conclusiones exhibuerit, eae
a Relatore, per Commissionem designato, Sodalibus illustrantur.

2° Si Sodales postulant, potest Praeses brevissimam disceptatio-
nem circa has conclusiones concedere ; quae disceptatio fit iuxta art. 32.

Art. 35
(De voto exprimendo)

8§ 1. Expleta disceptatione, singuli Sodales mentem suam iuxta
sententiam, de qua in art. 21 § 2, pandunt per votum scripto deinde
Secretario Generali tradendum.

8 2. Si, ex voluntate Summi Pontificis, suffragatio facienda sit, haec
peragitur ad normam artt. 22-24.

CAPUT V
De Relatione circa peractos labores

Art. 36
(De Relatione facienda)

Omnibus absolutis, fit per Secretarium Generalem, cui operam
praestat Secretarius Specialis, Relatio in qua describuntur labores
circa argumentum vel argumenta examinata peracti, et conclusiones a
Sodalibus deductae exhibentur.

Art. 37
(De Relatione Summo Pontifici  exhibenda)

Relationem, de qua in art. 36, Summo Pontifici exhibent Praeses
Delegatus et Secretarius Generalis.



